
   Уй варринче ларатчĕ ват юман.

Çулçи ун çукчĕ, хуçăкчĕ тăрри?

Вилес чуна чĕртессĕм килчĕ ман:

Ан тив, тепре яш ĕмĕр куртăр-и?



Çилпе пĕр шăхăран та пĕр улан

Хăвăл ăшне хурсассăн чĕреме

Çӳлте кăранклатан хура çăхан

Уй талккăшне ăсанчĕ йĕрлеме.



Çĕр сипетне тутаннă туратсем,

Хăмла пек ашкăруллă ешерсе,

Юрла пуçларĕç савăк юрăсем

Чăн чĕрĕлнин вăйне хисеплесе.



Эй, халăхăм, çич сулнăклă çулпа

Ута-ута, куратăп, ывăнан.

Ват юмана çамрăклатан халпа

Сана хевте-сăмах кӳресчĕ ман.

  